
Bijlage E – Editie Brederode-genealogie in N-2 en N-5a 
 

Handschrift N-5 (Utrecht, UB, 15 C 19) bevat naast een Brederodekroniek (N-5) ook een 

Brederode-genealogie (N-5a). De tekst van N-5a vinden we ook terug in N-2. De inhoud van 

N-5a en N-2 en de verhouding met de andere Nederlandse versies van de Brederodekroniek 

worden besproken in hoofdstuk 2. Hieronder volgt een teksteditie van de N-5a, waarbij de 

tekst van de hand die verantwoordelijk is voor de genealogie tot ca. 1521 is als uitgangspunt 

genomen. De aanvullingen in latere hand in N-5a en de varianten van N-2 zijn opgenomen in 

de voetnoten.   

 

De wijze van editeren is gelijk aan die van bijlage B. De middeleeuwse spelling van de 

handschriften is zoveel mogelijk behouden. Normalisering is opgetreden bij de i en j: i als het 

klinkers betreft, j als ze als medeklinker fungeren. Het verschil tussen ij en y is komen te 

vervallen en alleen y is in de editie gebruikt. Afkortingen worden voluit geschreven, zonder 

hiervan melding te maken in de voetnoten. Het veelvuldig afgekorte “voirscreven”blijft echter 

behouden in haar afgekorte vorm “voirs.”. Het gebruik van leestekens en hoofdletters is naar 

moderne maatstaven aangepast. De witregels zijn die van het handschrift zelf, het inspringen 

is door mij toegevoegd om de leesbaarheid van de tekst de bevorderen. De folionummers die 

tussen rechte haken [] staan komen overeen met de folionummers van de handschriften die als 

uitgangspunt dienen. In de genealogie komen lege plekken voor, in de editie zijn deze 

aangegeven met “___” als het slechts de plek voor één of enkele woorden betreft en met een 

witregel als er meer ruimte is opengelaten. 

Teksteditie Brederode-genealogie in N-5a (ff. 1r-14r), met varianten van N-2 

 

[fol. 1r] Dit is dat beginne vanden onderwys hoe dat die edel princen, die greven van Hollant 

ende van Zeelant, yerst gesproten syn uut der ouder edelre stammen der coningen van 

Vrancryck, die ierst gecomen waren vanden edelen conincrycken bloede van Troyen alsoe als 

gevonden is in ouden Cronycken ende jersten ende historien.
1
 

 

Alsmen screef ons Heeren jair na synre geboerten VI
C
 ende LXXXII so was een coninck in 

Vrancryc ende hiet Theodericus ende had III sonen als Clovis, Hildebertus ende 

Lotharius.Ende dese coninck Theodericus regneerde XIIII jair ende hy sterff int jair ons 

Heeren VI
C
 ende XCIIII.

2
 

 

Clovis, coninck Dircs outste zoen, was coninc van Vrancryc naden vader vier jair lanck ende 

hy sterff sonder kinder int jaer ons Heeren VI
C
 ende XCVIII. Ende Hildebertus, syn broeder, 

waert coninc nae hem. 

 

Hildebertus, coninck Dircs andere soen, die was coninc van Vrancryc na Clovis, synen 

broeder,
3
 XVII jaer lanc. Hy creech II sonen. Die yerste soen hiet Daghebertus secundus

4
 

ende wart coninc na den vader. Die ander soen hiet Hilpericus ende was hertoech ende prince 

in Aquitanien ende[fol. 1v] noch na coninc van Vrancryck. Ende van desen Hilperych soe syn 

die greven van Hollant van haer stammen of ghecomen, vervolgende alsmen na wel hoeren 

sall. Dese coninc Hildebertus, die sterf int jaer VII
C
 ende XV. Ende Daghebertus, syn ierste 

soen, waert coninc. 

 

Daghebertus secundus, coninc Hildeberts yerste soen, was coninck van Vrancryck V jaer lanc. 

Hy creech II sonen. Die yerste soen hiet Dirck ende wart noch na coninck, doe hy out genoech 

was. Ende die ander soen hiet Hilderych ende wart oec noch nae coninc na Dirc, synen 

broeder, mer hy wart vander croen gedrongen van Pippyn, den hertoch van Brabant, ende 

Pippyn wart selve coninc van Vrancryc, als ghi nae hoeren selt. Coninc Daghebert, die sterf 

int jaer VII
C
 ende XX. 

 Ende als coninck Daghebert doot was, zoe wairen syn twee soenen voers. jonge 

kinderkyns. Ende doe quam Hilperych, coninc Dagheberts enige broeder, die prince ende 

hertoech in Aquitanien was, ende woude die croen van Vrancryc regieren van synre jongher 

nevenwegen, want hy die naeste was.  

 Mer op die tyt soe was daer een hertoech van Brabant in Vrancryc ende hiet Kaerl 

Mertellus ende was hertoech Pippyns soen ende was swert dragher ende overste hertoech 

vanden pallas ende overste raet vander croenen des conincs van Vrancryck ende was soe 

mechtich geworden, als dat in Vrancryck al dinck by hem gescien ende uutgaen moste. 

Nochtan was hy hertoech Pippyns van Brabant bastaert [fol. 2r] soen. Mer om synre groeter 

vromicheit wil, soe was hy hertoech van Brabant gemaect, want hertoech Pippyn en liet gheen 

edel kinderen. 

 Ende dese hertoech Kaerl Martelle en woude niet ghehengen dat dese voerscreven 

Hilperych, prince ende hertoech in Aquitanien, coninc Dagheberts broeder, inder croenen 

comen soude om die te regieren ende dreef hem mit machten uut Vranryck. Ende ontboet den 

                                                           
1
 N-2: heeft deze eerste alinea niet, maar begint met de eerste drie hoofdstukken zoals N-5 en N-6 (zie bijlage C). 

2
 N-2: Dese Dagobertus wan een soon genaemt Theodericus dese wert coninck van Francrijck, alsmen screeff 

tjaer ons Heeren VJ
C 
ende LXXXIJ in plaats van Alsmen screef ons Heeren jair na synre geboerten VI

C
 ende 

LXXXII so was een coninck in Vrancryc ende hiet Theodericus. 
3
 N-2: hierna ende regneerde. 

4
 N-2: die tweede. 

prince Lotharius, die coninc Dircs joncste soen was voerscreven ende was oem van coninc 

Dagebert ende hertoech
5
 Hilperych van Aquitanien voerscreven ende out oem van coninc 

Dagheberts twe jonghe kinderen. 

 

Lotharius, coninc Dircs soen, die wart ghemaect coninc van Vrancryc syn leven lanc, totter 

jonger kinder behoef, ende hy regneerde IIII jaer ende doe sterf hi. Ende by desen conincs 

tiden soe wart Hilperych, die hertoech in Aquitanien was voers., versoent ende verenicht 

mitten hertoech Karl Martellus. Ende als die coninck Lotharius gestorven was int jaer ons 

Heeren VII
C
 ende XXIIII, so wart dese hertoech Hilperych coninck gemaect.  

 

Hilperych, prince ende hertoech in Aquitanien, coninc Dageberts enige broeder, die wart 

ontboden in Vrancryc ende wart by consent vanden hertoech Karl Martellus gemaect [fol. 2v] 

ende gecroent coninc van Vrancryck syn leven lanc ende voirt tot Dagheberts kinder behoeff. 

Ende hi regneerde vyff jaer lanc ende hy sterf int jaer ons Heeren VII
C
 ende XXIX ende hi liet 

II sonen. Die ierste hiet Dirck, ende was hertoech ende prince in Aquitanien, ende die ander 

hiet Hildebertus. Ende van desen coninc Hilperych ende van die prince Dirck van Aquitanien, 

syn soen, soe is gecomen van der rechte stam ende lynie die yerste greve Dirck van Hollant, 

alsmen na wel horen sal.  

 

Theodericus, coninc Dagheberts outste soen, die was nu tot synen jaren gecomen ende die 

wart ghemaect ende gecroent coninc van Vrancryc ende regheerde XV jair ende doe sterf 

sonder kinder, int jaer ons Heeren VII
C
 ende XLIIII. 

 

Hildericus, coninc Dircs broeder ende coninc Dagheberts joncste soen, die wart gemaect 

coninc van Vrancryc ende regneerde IX jaer. Ende dit was die leste coninc van Vrancryc die 

vanden edelen bloede van Troyen ghecomen was ende vanden yersten korsten coninc 

Lodovicus
6
 van Vrancryc gecomen was

7
. Want hertoech Kaerl Marteel ende Pippyn, syn 

soen, syn soe mechtich geworden inder croenen. Ende hertoech Pippyn van Brabant, Kaer 

Marteels soen, is met machten coninc van [fol. 3r] Vrancryc gheworden ende heeft desen 

coninc Hilderych, die een goedertieren man was, vander croen ghedrongen ende of geset ende 

heeft desen coninc Hilderych in een cloester gedaen tot sinte Medaerts te Syson
8
.  

Ende dese coninc en liet oick geen kinder meer. Die croen soude mit recht ghecomen 

hebben op Dirc, coninc Hilperych soen, hertoech in Aquitanien. Want coninc Hilderych ende 

dese prince Dirc, dat waren twier broeder kinder, aldus had hi die naest geweest. Mer 

hertoech Pippyn
9
 die was soe mechtich geworden, dat hi selve coninc van Vrancryc met 

machten wart ende wart gemaict ende gecroent coninc van Vrancryc int jaer ons Heeren VII
C
 

ende LIIII
10

. 

Ende dat rechte bloet van Vrancryck is ter side afgeset ende Pippyn ende syn geslacht 

die bleven coningen van Vrancryc tot datmen screef IX
C
 ende ___

11
. Ende doe quam een hiet 

Huge Capet, greve van Parys, ende wart coninc oec met machten ende sette Pippyns geslachte 

oec ter zyden af
12

, aldus staet Vrancryc op die derde stam. 

                                                           
5
 N-2: ontbreekt. 

6
 N-2: Clodoveus na Ludowicus genoempt.  

7
 N-2: van Vrancryc gecomen was ontbreekt. 

8
 N-2: hierna int jaer ons heeren VII ende LIII ende dit mit hulp, raet, daet ende confirmatie vanden paus 

Zacharius, die den XCIII paus was ende nijet mit recht, mer door gunste ende anders om hem te wille te wesen, 

als Platina in Vitis Pontificu scrijft. 
9
 N-2: hierna die vader van Carolus Magnus was. 

10
 N-2: LIII. 

11
 N-2: LXXXVI.  

12
 N-2: hierna als hij te vooren gedaen hadde. 

Theodricus, hertoech in Aquitanien, coninc Hilperychs soen, die dat naeste bloet ende recht 

erfgenaem vander croenen van Vrancryck geweest soude hebben, die voerde in syn wapen 

Vrancryc miter overste broec gebroken met drie barenstelen van keel
13

. Ende die wapen had 

hi gevoert XXIIII jaer bi der coningen, synre neven, tiden. Mer doe Pippyn coninc was, doe 

woude hy nyet ghehengen dat hem yemant vander croen vermat recht te hebben of dat [fol. 

3v] yemant die wapen van Vrancryc voerde dan die van Pippyns lyne of quamen. Mer hi gaf 

desen prince hertoech Dirc dat hi voert voeren soude in syn wapen eenen scilt van goude mit 

eenen leoen van keel
14

, getonghet ende geclauweert van lazuer als van outs uut Troyen 

gecomen was. Dese prince Dirc die levede XXX jaer na den coninc, sinen vader, ende hi had 

een wyff uut Ytalien ende daer had hi eenen soen bi ende hiet Lotharius. 

 

Lotharius, Dircs soen, was hertoech in Aquitanien na den vader, by coninc Pippyns tiden ende 

biden coninc groote Kaerls tiden. Ende dese prince Lotharius had te wive hertoech Sampsoens 

dochter van Bourgongen ende daer had hy eenen soen bi ende hiet Engelrinus. 

 

Engelrinus, Lotharius soen, was hertoech in Aquitanien naeden vader bi des grooten coninc 

Kaerls tiden. Ende hy had te wive hertoech Garyns dochter van Loreynen ende daer wan hi bi 

II soenen.Die ierste soen hiet Nanfredus ende die ander hiet Dustanus. Ende dese hertoech 

Engelrinus die wart verslagen van den heydenen opten berch van Rontsefael, bi des groeten 

coninc Kaerls tiden, daer alle die groete korsten princen doot bleven
15

 ende syn heerlicheit 

wert alle seer verderft ende
16

 verdestrueert vanden heyden. 

 

[fol. 4r] Nanfredus, Engelrinus soen, was prince in Aquitanien.Mer die heyden hadden syn  

heerlicheit soe seer verderft als dat hem keyser Kaerl
17

 gaf meer andere goeden in Elsaten 

ende anders waer. Ende dese prince Nanfredus die hadde te wyve des princen dochter van 

Bourges ende daer had hi eenen soen bi ende hiet Sigisbertus. 

 

Sygisbertus, Nanfredus soen, was prince in Aquitanien by keyser Lodewycs tiden, coninc van 

Vrancryc. Ende in desen tiden soe was Hugo,coninc Kaerls soen ende keyser
18

 Lodewycs 

broeder, coninc gemaect overalle die princen ende lantscap van Aquitanien ende dese prince 

Sigisbertus die had een wyff ende hiet Matildam ende was des greve Ogiers joncste dochter 

van Lengiers ende was greve Haghens suster van Lengiers
19

 ende coninc Lodewycs wyff van 

Germanien, Henne, die was haer outste suster.  

 Ende by dit wyff soe creech dese prince II sonen. Die outste hiet Walgherus ende was 

prince naden vader ende van hem quamen veel princen in overlant biden Ryn. Ende die 

joncxste hiet Theodricus ende en was noch niet veel ghegoet ende hy wart die yerste greve 

van Hollant ende prince ende greve gemaict van Hollant ende van Zeelant
20

 van coninc Kaerl 

die Caluwe van Vrancryc. Want greve[fol. 4v] Hagen van Lengiers, die oem was van desen 

jongen prince Dirc, ende de coninginne van Germanien, die syn moeye was, die baden den 

coninc Kaerl den Caluwe van Vrancryck voir desen jonge prince Dirc, haren neve, dat hy hem 

geven wilde die provincie van Hollant. Ende die coninc die gafse hem int jair ons Heeren 

                                                           
13

 N-2: een baresteel van drijen van keel, dat is roet in plaats van met drie barenstelen van keel.  
14

 N-2: hierna dat is root. 
15

 N-2: hierna waerom hij mede een hijlich martelaer genoempt is.  
16

 N-2: verderft ende ontbreekt. 
17

 N-2: hierna die Groote.  
18

 N-2: ontbreekt. 
19

 N-2: ende was greve Haghens suster van Lengiers ontbreekt (Augensprung).  
20

 N-2: die eerste greve van Hollandt ende Zeelandt gemaeckt in plaats van  die yerste greve van Hollant ende 

prince ende greve gemaict van Hollant ende van Zeelant. 



5 
 

VIII
C
 ende LXIII ende maect van Hollant een vorstelyck graefscap. Ende aldus, als 

voerscreven, is dese edel prince greve Dirc, die yerste greve van Hollant, gesproten vanden 

rechten boem ende originael worttel ende stam van Vrancryc. Mer Pippyn ende syn geslacht 

die hebben die croen vander rechter stam gescoert ende op eenen anderen stroncke geplant, 

als voers. staet.  

 

Van Gena, des yersten greve Dircs wyff van Hollant, waer of dat si comen is. 

 

Coninc Kaerl die Groete, die oeck keyser was, die had bi sinen lesten wive, Sustrada, twee 

sonen, die syn joncste sonen wairen. Die een hiet Pippyn ende die ander hiet Kaerl ende Kaerl 

sterf jonc. Ende dese Pippyn was coninc van Ytalien
21

 ende dese coninc Pippyn van Ytalien 

had eenen soen ende hiet Bernaerdus ende was coninc van Ytalien nae synen vader. Mer hi 

sette hem jeghen den keyser Lodewyc, synen oem, ende keyser Lodewyc
22

 die nam hem dat 

ryc van Italien ende dede hem doden. Ende dese voers. coninc Pippyn van Ytalien die had oec 

een dochter ende hiet Ghena. Ende dat was [fol. 5r] die yerste greve Dircs wyf van Hollant. 

Aldus soe was keyser Kaerl die Groet oude vader van Gena ende keyser Lodewych was hair 

oem. 

 

Dirc, des princen Sygisbertus soen van Aquitanien ende des princen Walgherus broeder van 

Aquitanien, die was die yerste greve van Hollant ende van Zeelant ende heer van Vrieslandt 

totten Louwers toe. Hi had te wive Ghena, coninc Pippyns dochter van Ytalien, ende daer aen 

wan hi eenen soen by ende hiet Dirc, die nae hem greve was.  

 

Dirc, greve Dircs soen, die was die ander greve van Hollant ende van Zeelant ende heer van 

Vrieslant
23

. Hi had een wyff ende hiet Hildegundis ende was coninc Lodewycs dochter van 

Vrancryc, die dorde alsoe genoempt. Ende daer wan hi bi twee sonen ende een dochter. Die 

yerste soen hiet Aernolt ende was greve na den vader. Die ander soen hiet Egbertus, 

eertsbisscop van Trier. Die dochter hiet Aerluda, abdisse van Reynsborch.  

 

[fol. 5v] Dit is
24

 dat onderwys vanden beginne ende oirspronc vanden edelen heeren van 

Brederoeden ende van Teylinghen, Hoe dat sy gecomen ende gesproten syn vanden edelen 

ende moghenden vorsten ende princen der graven van Hollant, also als dat gevonden is in 

ouden scriften, in hantvesten, in ouden brieven ende in memorieboecken, die daer veel ende 

menich om doersocht syn. 

 

Aernulphus, greve Dircs soen, die was die dorde greve van Hollant ende van Zeelant ende 

heer van Vrieslant
25

. Hi had te wive Luutgaerda, des keysers dochter van Grieken ende was 

der keyserynnen suster van Romen. Ende daer wan hi bi II sonen. Die yerste soen hiet Dirc, 

die na hem greve wart, ende die ander soen hiet Sifridus, die yerste borchgreve was van 

Kermerlant ende na wart die yerste heer van Brederoeden ende van Teylingen. [fol. 6r]  

 

Dirc, greve Aernolts outste soen, die was die vierde greve van Hollant ende van Zeelant ende 

heer van Vrieslant. Hi had te wive Witilda, keyser Otten dochter van Sassen, die hi had by 

                                                           
21

 N-2: hierna nae sijn vader, hierna mer hij sette hem jegens des kijser Lodewijck, sijn oom doorgestreept. 
22

 N-2: synen oem, ende keyser Lodewyc ontbreekt (Augensprung).  
23

 N-2: ende heer van Vrieslant ontbreekt. 
24

 N-2: Hier nae begint ende volcht in plaats van Dit is.  
25

 N-2: ende heer van Vrieslant ontbreekt. 

sinen lesten wive ende daer wan hi bi II sonen. Die yerste hiet Dirc, die na hem greve wart, 

ende die ander hiet Florens ende was greve van Oestvrieslant.
26

  

 

Syfridus, greve Aernouts ander soen ende greve Dircs broeder, die was borchgreve van 

Kermerlant ende heer van Brederoeden ende van Teylingen. Dese Syfridus, als hi een frissche 

jongelinc was ende greve Dirc, syn oude vader, die seer oudt was, noch levede, soe was een 

man in des greven hof, die greve Aernout sonderlingen lief hadde. Ende Syfridus die wart 

vertoernt op desen man, om saken die hi hem vermaect had tegen greve Aernout, sinen vader, 

ende Syfridus dede desen man slaen
27

. Ende doe wart greve Aernout seer vertoernt op 

Syfridus, sinen soen, ende hi most uut sinen ogen ende uut sinen lande, of men souden hebben 

gevangen. 

 Ende Syfridus die toech uut den lande ende toech in Hoechvrieslant ende ghinc 

liggen
28

 by eenen potestaet van Vrieslant, die [fol. 6v] Goldebant
29

 hiet ende was gecomen 

van coninc Goldeloets geslachts van Vrieslant. Dese potestaet en had syn heerschappie nyet 

over datVrieslant dat den greven van Hollant toebehoerden, mer et lach vorder ende hoiger in 

Vrieslant. Ende dese potestaet die had een scoen joffer tot eenre dochter ende hiet Tetta
30

. 

Ende dese jonghelinc Syfridus die verliefde op dese dochter ende namse tot eenen wive. Als 

greve Arnout ende die oude greve Dirc, die corts daer nae sterf, dit vernamen, soe waren se 

meest
31

 vertoernt op Syfridus. Ende Syfridus die creech II soenen by dese Vriesinne, eer hi 

die gracie van sinen vader crigen konde. Die outste hiet Dirc ende die joncste hiet Symon. 

 Daernae so hylichte greve Arnout den prince Dirc, synen outsten soen, aen Witilda, 

keyser Otten dochter van Sassen, die keyser Otte had bi sinen laesten wive.  

 

Daernae so wart daer seer tusschen gesproken als dat greve Aernout die nam Syfridus, sinen 

soen, in gracie ende doe wartet voert gededinghet als dat hy hem goeden soude ende alst 

gededinghet was, soe sprac greve Aernout: ”Ic zall Syfridus, mynen soen, al en heeft hys niet 

wel verdient, geven brede roeden ende ruum gemeten voer syn deel tot veel plaetsen 

gelegen.” Hi gaf hem yerst dat hy wesen zoude borchgreve ende rechter van Kermerlant ende 

van Westvrieslant, syn leven lanc. Ende daer toe [fol. 7r] so gaf hi hem noch een casteel dat 

die selven greve Arnout had doen funderen ende en was noch nyet al volmaect ende dat wort 

voltymmert ende wart geheyten „Brederoeden‟ ende gaf hem dair toe veel dorpen ende gruut 

gelt ende synsen ende ander goeden, gheleghen in Noorthollant ende in Kermerlant
32

. Ende 

dair toe gaf hi hem veel dorpen in Suuthollant, gheleghen tusschen den water dat Merwen 

ende Lecke heyt ende de Gysen hiet. Ende van all dit te samen, soe wart gemaect een 

heerscappie ende hiet voirt die heerscappie van Brederoede. Ende Syfridus voerscreven was 

hier of die yerste heer ende noch soe gaf greve Aernolt Syfridus, sinen soen, een casteel 

gheleghen in Noorthollant ende hiet Teylingen mit veel ander goeden. Ende aldus so was 

Syfridus die yerste heer van Teylinghen.  

 Dese Syfridus die voerde in syn wapen een scilt van goude mit eenen leoen van keel
33

, 

getonghet ende geclauwert van lazuer, ghelyck greve Dirc van Hollant, synen broeder. Mer 

                                                           
26

 N-2: hierna Hier nae volgen die vier vierdelen van Sijphridus, de eersten edelen hoochgeboren heeren heere 

van Brederode. Sijn vader was greve van Hollandt, etc. Sijns vaders moeder was een dochter des conijncx van 

Francrijck. Sijn moeder was een dochter des kijsers van Griecken ende van Constantinopelen. Sijns moeders 

moeder was een dochter des hertogen van columna tot Roomen.  
27

 N-2: doot slaen.  
28

 N-2: Vrieslandt in plaats van Hoechvrieslant ende ghinc liggen. 
29

 N-2: hierna off Goesswijn van Stavueren. 
30

 N-2: hierna off Tetburga.  
31

 N-2: noch meer. 
32

 N-2: ende in Kermerlant ontbreekt. 
33

 N-2: hierna dat is root.  

Syfridus die brac voert syn wapen van greve Dirck, sinen broeder, mit drie baren stelen
34

 van 

lazuer ende die heeren van Brederoeden die voert van hem quamen, die hebben die wapen 

alsoe gevoert voert die een naden anderen. 

 Ende dat blyckelyc ende waer is, dat machmen sien vanden ouden brieven die dair 

veel in Hollant is, die die heeren van Brederoede bezegelt hebben. Die sommige over drie 

hondert jaer ende [fol. 7v] sommige over tweehondert jaer, sommige over derdelf honder jaer 

out syn. Een brieve
35

 ende ander die mit witten wasse bezegelt syn mit groete mayestaet 

seghelen
36

, sittende inden zegel te peerde op eenen overdect rosse ende in hairen scilt ende op 

hair overdect vanden rosse dien leuwe van Hollant mit drie barenstelen
37

 gebroken. Ende daer 

die heeren van Teylingen ende meer ander grooter heeren ende ridderen in staen als leen 

mannen des heeren van Brederoede. Ende dese Syfridus syn vier vierdeel dat waren Hollant 

ende Vrancryc ende die keyser van Grieken ende vanden edelen Romenen gheslachte van 

Colomne geslacht van Romen
38

. Ende dese Syfrydus liet nae synne doot II sonen als voirs. is, 

Dirc ende Symon. Dirc bleef heer van Brederoede ende Symoen wart heer van Teylinghen.  

 

Sommighe luden syn die
39

 seggen als die heeren van Brederoede ende die heeren van 

Teylingen ghecomen soude wesen vanden iersten greve Willem van Hollant, als dat die 

getruwet hadde een Vriesinne ende hiet Maria van Castricum ende dat hi daer boven nam een 

dochter van Gelre. Mer et is versiert ende ten is alsoe niet alsmen inder wairheyt vynt want 

daer syn veel brieven in Hollant die de heeren van Brederoede bezegelt hebben, die veel 

jairen ouder syn dan die ierste greve Willem geboren was. Ende oec soe had dese greve yerst 

een dochter van Gelre ende nae een dochter
40

 [fol. 8r] van Lanstrer uut Enghelant ende die 

hiet Maria ende sterff sonder kinder. Mer greve Willem voerscreven die hadde eenen soen bi 

greve Otten dochter van Gelre ende hiet Willem ende was syn dorde soen ende was rechter 

van Kermerlant ende van Vrieslant. Ende die had een dochter by des heeren dochter van 

Adingen ende hiet Adelheit. Ende dese dochter Adelheit had heer Dirc, die achste heer van 

Brederoede. Aldus synse oec vanden iersten greve Willem
41

 gecomen.  

 

Dirc, Sifridus outste soen van Hollant, was die anderde heer van Brederoeden ende hi had te 

wive Alveraet, des vrij edelen heeren dochter van Huesden, die gesproten was uut den huse 

van Cleve ende van coninc Edmundus bloede van Enghelant. 

 

Symeon, Syfridus joncste soen, die wart heer van Teylingen ende hi brac syn wapen voert 

vanden heer van Brederoede, synen outsten broeder, ende voerde drie baren stelen
42

 van 

sulver in synen scilt, als syn outste broeder van lasuer voerde.  

 

[fol. 7v] Willem, heeren Dircx soen van Brederoeden, die was die dorde heer van 

Brederoeden. Hi had te wyve Alit, des edelen greven dochter van Seyn. 

 

Dirck, heeren Willemssoen van Brederoeden, die was die vierde heer van Brederoeden. Hi 

had te wyve Agnes, des edelen greven dochter van Solmis. 

                                                           
34

 N-2: een gestelde baer van drijen in plaats van drie baren stelen. 
35

 N-2: Leenbriven in plaats van Een brieve.  
36

 N-2: ontbreekt. 
37

 N-2: een gestelde baer van drijen in plaats van drie barenstelen. 
38

 N-2: edelen geslacht vander Columnen tot Roomen in plaats van edelen Romenen gheslachte van Colomne 

geslacht van Romen. 
39

 N-2: willen in plaats van syn die. 
40

 N-2: van Gelre ende nae een dochterontbreekt (Augensprung).  
41

 N-2: ontbreekt. 
42

 N-2: een gestelde baer van drijen in plaats van drie baren stelen. 

Willem, heeren Dircx soen van Brederoeden, die was die vyfte heer van Brederoeden. Hi had 

te wive Katherina, des greven dochter van Salmen.  

 

[fol. 9r] Florens, heeren Willems soen van Brederoeden, die was die zeste heer van 

Brederoeden. Hi had te wyve des edelen heeren dochter van Genneppe, Cristina.  

 

Willem, heeren Florens soen van Brederoeden, die was die sevende heer van Brederoeden. Hi 

had te wive des edelen heeren dochter van der Lippa, Margarita. 

 

Dirck, heeren Willems soen van Brederoeden, die was die achte heer van Brederoeden. Hi had 

te wive Adelheit, joncheer Willems dochter van Hollant, die richter in Kermerlant ende in 

Vrieslant was ende was greve Florens van Hollant ende bisscop Otten joncste broeder.  

 

[fol. 9v]Alfaert, heeren Dircs soen van Brederoede,was die neghende heer van Brederoede. Hi 

had te wive Beatrix, des heeren dochter van Hoern. 

 

Willem, heeren Alfaerts soen van Brederoede, die was die thiende heer van Brederoeden. Hi 

had te wive Hildegont, des heeren dochter van Voern. 

 

Dirc, heeren Willems soen van Brederoeden, die was die XI
te
 heer van Brederoeden. Hi had te 

wive Maria, des heeren dochter vander Lecke, ende daer wan hi twee soenen by: Willem ende 

Dirck. Willem nam te wive Elsebeen, des greven dochter van Lutselenborch, ende Dirck nam 

Maria, des heeren dochter van Bueren. 

 

[fol. 10r] Willem, heeren Dircs soen van Brederoeden, die was die XII
te
 heer van 

Brederoeden. Hy had te wive des greven dochter van Lutselenborch, Elisabeth off Elsebeen
43

, 

daer wan hi twee sonen by. Die outste hiet Heynric ende die ander hiet Dirc.
44

  

 

Heynric, heeren Willems soen van Brederoede, die was die XIII
te
 heer van Brederoeden. Hi 

had te wive Ysabeel, des heeren dochter van Fonteyms
45

. Hi sterf sonder kinder ende heer 

Dirc, syn broeder, wart heer van Brederoeden.
46

 

 

Dirc, heeren Willems andere soen van Brederoeden
47

, die was die XIIII
de

 heer van 

Brederoeden. Hi had te wive Beatrix, des heeren dochter van Valckenborch, daer wan hy bi II 

sonen ende een dochter. Die yerste soen hiet Reynolt ende nam te wive des heeren erfdochter 

van Geneppe. Die ander soen hiet Walraven ende die nam te wive Beerte, heeren Johans 

dochter, heer van Egmonde. Ende die dochter hiet Katherina ende had te man den heer van 

[fol. 10v] Pallanen ende vander Leck. 

 

Reynolt, heeren Dircssoen van Brederoeden, die was die XV
de

 heer van Brederoeden. Hi had 

te wive Elisabeth, des heeren outste erfdochter van Geneppe, dair wan hi by vier soenen. Die 

                                                           
43

 N-2: off Elsebeen ontbreekt.  
44

 N-2: hierna ende als dit wijff doot was, soo nam hij een ander wijff, Katharinam, heeren Willems dochter van 

Tijlingen. Hier bij wan hij een soon, Diderick genaempt, ende wordt heer van Brederode nae Henric, sijn 

broeder.  
45

 N-2 hierna uuijt Bourgondien. 
46

 N-2: hierna Sincte Bernardus, abt, die was een soon van Fontanis ende voert dese selve wapen van Fontanis, 

als voors es. Aldus is heer Henrick voors. gehijlickt geweest aanden bloede vant Sint Bernardus, die een groot 

eedelman was.   
47

 N-2: soon van Brederode die hij had bij sijn anderde wijff in plaats van andere soen van Brederoeden.  



9 
 

outste hiet heer Dirc ende sterf sonder kinder ende wart een kartuser. Die ander hiet heer 

Johan ende sterf oick sonder kinder ende die had des heeren
48

 dochter van Apkoude. Die 

derde soen hiet heer Walraven ende had des heeren enige erfdochter van Vyanen. Die vierde 

hiet joncheer Willem ende had des heeren erfdochter vander Merwen.  

 

Johan, heeren Reynolts ander soen, die was die XVI heer van Brederoeden. Hi had te wive 

des heeren
49

 dochter van Apkoude ende van Gaesbeeck. Hi en liet gheen kinder
50

, hi wart een 

kartuser
51

 ende gaff syn heerlicheit over heer Walraven, synen broeder.  

 

[fol. 11r] Walraven, heeren Reynolts soen van Brederoeden, die was die XVII
de

 heer van 

Brederoeden. Hi had te wive Johanna, des heeren enige erfdochter van Vyanen, ende daer 

wan hi II sonen bi ende een dochter. Die yerste soen hiet Reynolt ende wart heer van 

Brederoeden na den vader. Ende die ander zone hiet Ghysbrecht ende was domproest van 

Utrecht ende waert nae bisscop Rodolps doot van Diephout eendrachtelic bisscop van Utrecht 

ghekoren. Mer die moighende hertoech Philips
52

 van Bourgongen, die begeerden sinen soen 

bisscop tot Utrecht te hebben. Ende heeren Ghysbrecht van Brederoede die gaff syn bisdom 

over heeren David, des selven hertoech Philips soen. Ende heeren Ghysbrecht had weder die 

proestie van sinte Donaes tot Brugge ende behielt daer toe syn leven lanc XLII
C
 Rynsgulden 

des jaers uut den bisdom van Utrecht ende daer toe syn onkosten betaelt die hi gedaen hadde. 

Die dochter hiet Walraven ende was vrouwe van Werdenberch, van Broechusen ende van 

Ammersoyen. 

 Ende dese ___ heer Walraven, heer van Brederoeden, die street vander hertoechinne 

wegen, vrouwen Jacop van Beyeren ende
53

 van Hollant, jeghen joncheer Willem van Arkel 

binnen Gorichem. Ende daer worden dese [fol. 11v] Walraven, heer van Brederoeden, ende 

joncker
54

 van Arckel beyde by een verslaghen binnen Gorichem inden stride, dat groote scade 

ende verlies was. Mer de joncheer van Arckel verloes den stryt. Ende dit geschiede int jair ons 

heeren M CCCC ende XVII, opten yersten dach van december. 

 

Reynolt, joncher Walravens soen van Brederoedem, die was die XVIII
de

 heer van Brederoede. 

Hi had te wive Jolente des heeren dochter van Laleyn ende van Bingycoert ende daer had hi bi 

II soenen ende vyff dochteren. Die yerste soen hiet Walraven ende die ___
55

 die ander soen 

hiet Franciscus
56

 

Die yerste dochter hiet Yoest
57

 

Die ander dochter hiet Jan
58

 

Die dorde dochter hiet Walraven 

Die vierde docher hiet Anna 

Die vyfte dochter hiet Jolent 

 

                                                           
48

 N-2: hierna Willems.  
49

 N-2: edelen heeren Willems. 
50

 N-2: Ende hij creech geen kijnder bij haer in plaats van Hi en liet gheen kinder. 
51

 N-2: hierna buijten Utrecht.  
52

 N-2: ontbreekt. 
53

 N-2: hierna grevinne.  
54

 N-2: hierna Willem.  
55

 N-2: wert heere nae hem. 
56

 N-2: hierna die Rotterdam ingenomen heeft ende wort daer naer verslagen. 
57

 N-2: hierna off Jossina. 
58

 N-2: Johanna. 

[fol. 12r] Walraven, heeren Reynout zoon, die was die negentienste heer van Brederoede ende 

hadde te wive Margaretam, die anderde dochter heeren Wolfarts vander Vere, daer hy by wan 

twee zoonen ende drie dochteren. Die yerste soon die hiet Reynolt
59

. 

Die anderde zoon die hiet Wolfart
60

 

 

Reynolt, heeren Walravens yerste zoon, ___ die hadde te wive ___  heeren Robberts dochter 

van Arenberg ende vander Merck, daer hy by wan
61

  

 

[fol. 12v] Wolffardt, heeren Walravens tweetste zoen, hadde te wive Adriana, heeren Johan 

dochter heer
62

 tot Asten, daer hy by
63

  

 

 

                                                           
59

 N-2: hierna ende wordt heer van Brederode ende van Vijanen, etc. nae den vader.  
60

 N-2: hierna ende nam te wijve Adrianam, heeren Johans dochter heere tot Assen. N-5: Hierna toegevoegd in 

latere hand: dese Walraven nae de doot van syn saysvrouwe, nam te wyve Anna van Nyewenar, daer hy by wan 

___sonen ende ___ dochters. 
61

 N-2: Reijnolt, heeren Walraven soon, was die XX heere van Brederode ende hadde te wijve Philippam in 

plaats van Reynolt, heeren Walravens yerste zoon, ___ die hadde te wive ___  heeren Robberts dochter van 

Arenberg ende vander Merck, daer hy by wan. Hier houdt N-2 op. N-5: Hierna toegevoegd in latere hand: vyer 

soenen ende V dochters. Vervolgens in een nog latere hand: Die ierste soon hiet Philips. Die tweede Henrick, die 

nam te wyve Amelia van Nyeuwenar ende was naden doot van Philips, synen broeder, die XX heer van 

Brederode ende sterf sonder hoir. Daer nae soe troude die weduwe een ouden palsgrave. Die derde sone hiet 

Lovys ende den vierden Robrecht. Dese dringt wel den Ie, IIIe ende IIIIe storven ongehilicht. 

Die eerste dochter hiet Margarita, die nam te manne graeff Pieter , drostvan Mansfelt, daer sy by wan II sonen 

ende een dochter. Die tweede hiet Fransos, abdisse. Den III, Johanna, die troude Joos van Batenborch, heer van 

Hennepel. Die IIII hiet Anthonette, die nam te manne den grave van Yssenborg. Den vyfte hiet Helena ende 

trouden den heer Chauwer. 
62

 N-5: Hierna toegevoegd in latere hand: van Celutingen ende.  
63

 N-5: Hierna toegevoegd in latere hand: wan eenen soen en tve dochters. Vervolgens in een nog latere hand: 

Namelyck Reynart, die trouden een dochter van Doren ende nader doot van syn vrouwe, nam hi noch een 

Helena, gravinne van Manderscheit ende Blanckenhem. Die eerste dochter hiet Margarita, die nam te manne 

Johanen van Wittenhorst, heere vander Horst.  Die ander hiet Josanna ende sterft seer jonck. 

De volgende folio, ff. 13r-13v, zyn leeg, op fol. 14r volgt dan in weer een andere hand: Anno XV
C
 XIIII,den ___ 

dach van ___trouwden die edele welgeboren heer joncheer Wolffaert van Brederoede, heere tot Cloetingen, 

joffrouwe Adriaen Back, des heeren van Asten erfdochter, dair hy by verwecten twee een zoen ende twee 

dochteren.  

Reyner, joncheer Wolffaerts zoon, wart geboeren anno XV
C
 XX op eenen vrydach, den dorden dach augusti, 

twee ende eenen uren nae middach. 

Joffrouwe Margriet, joncheer Wolffarts oudste dochter, die wart geboeren anno XV
C
 XVII op onsen liever 

Vrouwen dach visitatien, tot IX uren voer middach. 

Joffrouwe Johanna, joncheer Wolffarts anderde dochter, waert geboeren anno XV
C
 XVII op dynsdach op sinte 

Katharynen avont, des avonts tot XI uren.  

 


